
Fir déi 34. Kéier hunn sech eng Ronn
120 Studenten op de Wee gemaach, fir
un der REEL deelzehuelen. Bréissel ass
bekannt dofir, dass vill Létzebuerger
Studenten hier Etliden do maachen,
dofir huet den Comité vun der REEL
et sech net huele gelooss eng flott
REEL zu Bréissel ze organiséieren.
No ville Méint Preparatioun ass et en

Monologue vum Vizepremier an Wirtschaftsminister Etienne Schneider

Donneschdeg, den 20. September, fréi
moies endlech lassgaangen.

No der Arrivée zu Bréissel , um Campus
vun der UCL, gouf et och direkt Kaffi
an ee Croissant. Sou waren d’Studen-
ten direkt Fit fir un de Workshoppe vun
der ACEL deelzehuelen. Hei konnten
d’Studenten téscht drai verschiddenen

Theme wielen: ,Soll de Studentebal re-
forméiert ginn?“, ,Problemer/lddi‘en fir
politesch Dossieren® an ,Ass Konzept
vun der REEL nach drobar®. Immens in-
tressant Diskussioune sinn entstanen,
déi uschléissend op enger Pleniére ze-
summegedroen a presentéiert gi sinn.
Nom Meéttegiessen an der Cantine
vum Campus, konnten d’REElaner

Soirée chic am Atomium

am Hostel anchecken an sech prett
maache fir de Rallye. Désen ass émmer
nees flott fir d’Stad a glaichzaiteg och
déi aner Participanteé besser kennen-
zeléieren. Nom Rallye sinn d’Leit all
hongereg am Restaurant ukomm an
hunn sech de Platt gutt schmaache
gelooss. Nodeems och de Leschte
keen Honger méi hat, ass et Richtung
Bodega gaangen, wou den éischten
Dag an enger flotte Location ofge-
schloss gouf. Natierlech duerft hei och
net déi berihmte Bombe Bleu feelen.

No enger relativ kuerzer Nuecht ass et
Freides Moies direkt viru gaange mat
flotte Visitten zu Bréissel. Zu Auswahl
stoungen : Chocolate Village, Européa-
esch Parlament, Train World, Musée des
égoutsaneen Trip op Antwerpen. Weider
ass et du mam Méttegiessen am Res-
taurant ,Chez Léon®, wou et ee gudde
Maufel ze iesse gouf. Méttes stoungen
d’Partnervirtrdg um Programm. Och
dést Joer konnte vill Partner fonnt ginn,
déi d’'REEL énnerstétzt hunn an d’'Ge-
leeénheet genotzt hunn, fir hire Betrib
de Studente méi nozebréngen. No de
Presentatioune war de Studenten dunn
och d’Méiglechkeet ginn, op enger

Gruppefoto vun den Participanten

Foire an engem Walking Dinner mat de
Partner an d’'Gespréich ze kommen.
Schiliisslech ass et dunn zesumme mat
deem engen oder anere Vertrieder vun
den Entreprisé weider an de bekannte
,Bloody Louis“ gaangen, wou op en
Neits bis an d’Nuecht gefeiert gouf.

E Samschdeg huet et dunn awer
geheescht erém fit ze sinn, a sou hunn
d’Studenten sech erausgefiizt, fir den
offiziellen Dag vun der REEL. An Ze-
summenaarbecht mat der ACEL hat
de Comité hei eng ganz Rei intressant
Debaten op d’'Bee gestallt. Déi richteg
Platz ass och hei vum Comité erausge-
sichtginn. Benelux Haus zu Bréissel huet
de perfekte Kader gebuede fir déi ganz
Interessante Virtrdag vum Vize-Premier,
dem Har Etienne Schneider, der Mme.
Ministesch Mutsch, der Mme. Closener
an dem Secrétaire vum Benelux Haus
nozelauschteren. Ee weidere Virtrag
hatt sollte vum Har Premier Minister
Xavier Bettel gehale ginn, deen huet
awer leider misste kuerzfristeg ofsoen.
Digitaliséierung war d’Haaptthema vun
der REEL18 a gouf an allen Virtrag
opgegraff an d’Froen vun de Studenten
huet zu flotten Diskussioune gefouert.

Nom Méttegiesse goung et du weider
mat enger Table Ronde, déi sech em
Digitaliséierung gedréint huet an d’Roll
vum Studenten an déser. Deelgeholl
hunn dobé& den Héichschoulminister
Marc Hansen, den Har Marc Wagener,
Direkter vun der Fondatioun IDEA, den
Har Daniel Becker; Secrétaire général
vum Conseil économique et social, an
dem Pol Lutgen vun der ACEL. Eng in-
tressant Diskussioun moderéiert vum
Pit Everling vu RTL ass dobéi entstane-
nen, esou dass all d’Studenten désen
Debat interesséiert verfollegt hunn.
Nom Debat huet d’Ambassadrice de
Participanteén an den Invitéen nach
een FEierewain offréiert, éiert et dono
zum Highlight vun der REEL gaangen
ass. De Galadinner gouf dést Joer an
der wuel bekanntsten Sehenswierdeg-
keet aus der Belsch ofgehalen, am
Atomium. An désem flotte Kader
konnten d‘REELaner sech bei engem
Walking Dinner gutt amuséieren a gla-
ichzéiteg zur Musek vun Zero Point 5
feieren an zesumme sangen.

Sonndes Moies ass et dunn mat
bésse méi midde REELaner an de
leschten Dag vun der REEL gestart

Table ronde - v.l.n.r. Daniel Becker, Marc Wagener, Marc Hansen, Pol Lutgen

ginn. Nodeems jiddereen ausgecheckt
huet, ass et dunn Richtung Brunch
gaange, wou Energie fir de leschten
Dag getankt gouf an déi eng oder aner
léschteg Geschicht vun de leschten
Deeg erzielt gouf. D'Participanteé
konnten dunn téscht engem Nométteg
an der Schwamm oder enger Visitt
vun enger Brauerei wielen. Dono ass
et dunn schonn Direktioun Létzebuerg
gaangen. Dést awer natierlech net
ouni ee klengen Téschestopp hannert
Bréissel wou an enger schéiner Scheier
no e puer Ofschlossrieden an Danksa-
gungen, ewéi och der Kréinung vum
Mister REEL, dem Willy, eng leschte
Kéier zesumme mat der Band Toxkapp
gefeiert gouf, ier et dunn Heem
gaagngen ass.

Ofschléissend kann ee soen, dass déi
34. REEL, wéi all déi REELen virdrun,
nees ee vollen Erfolleg war. Niewent
den neie Fréndschaften déi entstane
sinn, gouf och konstruktiv a mat
grousst Interessi un offiziellen Debaten
deelgeholl, an och flaisseg vun der Ge-
leeénheet profitéieren, a Kontakt mat
Entreprisen ze trieden.

D'ACEL seet dem REELs-Comité
Merci, fir déi Aarbecht déi en an d’Pre-
paratioun gestach a warend Vvéier
Deeg geleescht huet. Doriwwer eraus
weist d’ACEL sech frou doriwwer, dass
d’Zesummenaarbecht immens gutt
geklappt huet, an esou een immens
flotte Programm, virun allem um
offiziellen Dag e Samschdeg, konnt ze-
summegestallt ginn. Ee weidere Merci
seet d’ACEL awer och all den Invitéen
an de Partner, dass sinn sech Zait
geholl hunn, op d’REEL ze kommen.

D’ACEL freet sech schonn op d’nachst
Joer, wann et op déi 35. Editioun vun
der REEL geet. Wou dés waert statt-
fannen entscheet sech wéi gewinnt
de 26. Dezember op der Assemblée
générale vun der ACEL.

An deem Sénn:

Op vill weider REELen!
Vive d’Studenten!

Zero Point Five — Atomium

